
Слайд 1
У сучаснай школе вучацца дзеці, якіх адносяць да пакалення зумераў. Гэта дзеці свайго часу, у жыццё якіх трывала ўвайшлі разнастайныя гаджэты. Гэта дзеці, якія актыўна спажываюць інфармацыю пры дапамозе фотаздымкаў, кароткіх відэа, мемаў.Таму як вынік – фарміраванне кліпавага мыслення, пры якім ідзе перавага графічнага малюнка перад тэкстам. І сёння перад настаўнікам узнікае праблема, як данесці патрэбны вучэбны матэрыял да вучня,улічваючы яго асаблівасці ўспрымання інфармацыі,  і пры гэтым не парушыць дыдактычныя прынцыпы навучання.
Дзейсным сродкам з’яўляецца сістэмнае выкарыстанне ў навучальным працэсе сродкаў візуалізацыі, задача якіх заключаецца ў развіцці пазнавальных здольнасцей, крытычнага мыслення на аснове ілюстрацыйнага матэрыялу. І таму мне хочацца падзяліцца  пэўнымі прыёмамі візуалізацыі, якія можна выкарыстаць на ўроку літаратуры. Слайд 2.Прапаную разгледзіць гэта на канкрэтным уроку, які праводзіўся ў 9 класе па тэме  “ Вінцэнт Дунін-Марцінкевіч. Жанравыя адметнасці твора “Пінская шляхта”. 
На матывацыйным этапе для першаснага знаёмства з пісьменнікам выкарыстоўваўся прыём “Дэкадзіравання фотаздымкаў”. Слайд 3. Вучням прапаноўваўся фотаздымак пісьменніка і ставілася пытанне : што можа сказаць пра чалавека яго знешнасць? Затым вучнёўскія апісанні параўноўваліся з апісаннем партэта Дуніна-Марцінкевіча, якое даваў пісьменнік У.Караткевіч у рамане “Каласы пад сярпом тваім”.
 Для вызначэння тэмы ўрока быў выкарыстаны  прыём  “Кросэнс”. Слайд 4.Гэта асацыятыўны ланцуг, замкнёны ў поле з дзевяці квадратаў. У кожным квадраце змешчана выява. Кожная выява звязана з наступнай і папярэдняй. Цэнтральны – дзявяты квадрат , які ідзе з пытальнікам. Слайд 5. Вучні расчытваюць кросэнс ( адначасова ідзе пераказ асноўнага сюжэту) і вызначаюць тэму ўрока.
Разглядаючы жыццёвы і тврчы шлях пісьменніка, лічу больш важным не шаблонныя біяграфічныя звесткі, а паказаць пісьменніка як асобу. Вучням прапаную прагледзіць відэаролік з серыі “Знакамітыя людзі Беларусі” і адначасова стаўлю перад вучнямі задачу: пад час прагляду пазначыць у сшыткі, чым было адметна жыццё пісьменніка, звяртаючы ўвагу на яго актыўную грамадзянскую пазіцыю. Слайд 6. Потым пасля абмеркавання запісанага на дошцы складаецца кластар “Асоба Дуніна-Марцінкевіча”.
Распачынаючы знаёмства з камедыяй “Пінская шляхта”, зноў прымяняўся прыём “Дэкадзіравання фотаздымкаў”. Слайд 7. Прапаноўваліся фотаздымкі афіш  да спектакля па творы, зробленыя ў розныя часы. Заданне вучням: якія з афіш, на іх думку, найбольш выразна раскрываюць сутнасць п’есы. 
Гэты ж прыём выкарыстоўваўся для разгляду кампазіцыі твора. Паколькі сучасныя дзеці жывуць інтэрнэтам, я прапанавала вучням скласці хэштэгі да фотакадраў. Слайд 8-11. Іх вучні запісвалі на сцікерах , потым прымацоўвалі да фотаздымкаў, якія размяшчаліся на дошцы. Хэштэгі абавязкова ішлі з каментарыямі. Праз гэта заданне вучні самі выйшлі і вызначылі  асноўныя канфлікты у творы.
На этапе падагульнення  вучні пачынаюць запаўняць рэкламны ліст да твора. Выкарыстоўваецца прыём візуалізацыі “Стварэнне пантбука”. Слайд 12-17. Пантбук– гэта разваротная намаляваная кніга. У педагагічнай літаратуры ёсць розныя формы яго афармлення. Мы яе (гэту форму) падрабілі пад сябе. Гэта звычайны ліст фармата А4, які складваецца к сярэдзіне з двух бакоў. Затым вызначаецца колькасць акенцаў (аднолькавая з двух бакоў) і разразаецца да згіба. Знешні бок – раздзелы, унутраны – для іх запаўнення. У цэнтры унтранай неразрэзанай часткі  месца для малюнка і цытаты з твора. Малюнак  можна  як маляваць самім, так і выкарыстаць готовы.
У якасці дамашняга задання  вучням трэба перачытаць пэўныя раздзелы твора і запоўніць усе акенцы пантбука. Для працы па тэме наступнага ўрока некаторым вучням давалася індывідуальнае заданне: скласці характактарыстыкі  маладога і старога  пакаленняў шляхты, выкарыстоўваючы прыём візуалізацыі “Кругі Эйлера”. Слайд 19.  Гэты прыём вельмі добра спрацоўвае, калі трэба зрабіць параўнальную характарыстыку вобразаў. Выявы кругоў перасякаюцца . З бакоў даецца характарыстыка аднаму з герояў, а пасярэдзіне пазначаецца тое, што іх аб’ядноўвае. Славесную характарыстыку дзеці з лёгкасцю замяняюць малюнкамі. А гэта ўжо выкарыстанне скрайбінгу ( таксама адзін з прыёмаў візуалізацыі).
Прыведзеныя прыёмы, за большасцю, не патрабуюць абавязковага прымянення на ўроках тэхнічных сродкаў, што не заўсёды з’яўляецца магчымым па розных прычынах, не патрабуюць нейкіх выдаткаў. Гэта тое, што ёсць пад рукамі. Але ўсе яны знаёмяць школьнікаў з прыёмамі работы з інфармацыяй: здабываць, аналізаваць, рабіць высновы.
Слайд 20 
